
Экологик хавфсизлик маънавиятни қуйидаги талабларнинг бўлишини 
тақозо этади: зарур ижтимоий-педагогик шарт-шароитларнинг мавжудлиги; 
унинг психологик, педагогик, дидактик, акмеологик, аксиологик омиллари 
ўйланганлиги; замонавий технология, интерфаол методлар, хусусан, ахборот-
коммуникация технологиялари (АКТ), анимацион тренажёрлар, реал 
ишлаб чиқариш вазиятларининг виртуал моделлари, ақлли жиҳоз асбоблар, 
мультимедиа тизимларининг мавжудлиги [1]; унинг ахборот-техник, ахборот-
коммуникация, дидактик таъминоти (ўқитувчи, дарслик, ўқув ва методик 
қўлланмалар, таълим мазмуни такомиллашуви, гносеологик, акмеологик ва 
аксиологик ёндашувлар, замонавий кўргазмали қуроллар) мавжудлиги; таълим 
шаклларининг (машғулот, амалий фаолият, тажриба, уни ўтказиш асбоблари ва 
хоналари, янги кўргазмали қуроллар, тезкор Интернет, дарсдан ташқари таълим 

в.б.) мавжудлиги. Педагогик кадрнинг квалиметрик ва компетенцион сифатлари, 
маънавий-ахлоқий қадриятларининг ишланганлиги.

Экологик хавфсизлик маънавиятни шакллантиришда қўлланилаётган 
экологик таълим концепцияси, коррекцияси ва трансформацияси тақозо 
этилмоқда, унда қуйидаги ўринларнинг кучайтирилиши ва киритилиши зарур: 

Барча Олий таълим муассасаларида ўқув жараёнига “Экология” фани 
киритилган. Бироқ дарс соатларининг жуда камлигини, билимларнинг тарқоқ 
ва стихияли берилиши, уларнинг касбий, мутахассислик йўналишлар билан 
боғланмаганлиги, уларни экологик хавфсизлик маънавият тушунча доирасида 
яхлитлаштириш лозимлиги аниқланди. Махсус факультатив, фасилитацион 
машғулотлар экологик хавфсизлик маънавият учун ажратилмаган, ДТСда, 
дарслик, ўқув қўлланмаларида экологик хавфсизлик маънавият термини 
қўлланилган [2,3,4,5].

Таълимда модернизация – самарали, тез, сифатли, динамик тарзда амал 
қилишга қодир таълим жараёнини турли янги инновацион восита, усул, шакллар 
орқали таъминлашдир [6]. Модернизация аслида мамлакатимизда ижтимоий 
талаб бўлиб, жамиятимизнинг бугунги тараққиёти ҳар соҳада, жумладан 
таълимда ҳам туб ўзгаришларни тақозо этади. Таълим модернизацияси 
таълим жараёнини янгича тарзда, янгича шаклда, янги мазмунда ташкил 
қилиш, анъанавийликдан ноанъанавийликка ўтиш жараёнидир. Бироқ 
модернизациянинг ўзига хос мураккаб жиҳатлари ҳам йўқ эмас.

Хўш, янгиланиш мазмуни нималарда ўзини намоён этади? Энг аввало, 
таълим мазмунини такомиллаштириш, унинг моддий-техник базасини 
янгилашда, таълим захираларини компьютер-ахборот, янги коммуникация 
тизимларига ўтказишда, билим бериш технологияларини янгилашда, ўқитувчи 
ва талабанинг таълим жараёнига бўлган муносабатининг ўзгаришида в.б. 
[7,8,9,10]

Хўш, янгиланиш мазмуни нималарда ўзини намоён этади? Энг аввало, 
таълим мазмунини такомиллаштиришда, унинг моддий-техник базасини 
янгилашда, таълим захираларини компьютер-ахборот, янги коммуникация 
тизимларига ўтказишда, билим бериш технологияларини янгилашда, ўқитувчи 
ва талабанинг таълим жараёнига бўлган мунеосабатининг ўзгаришида в.б. 
[11,12,13] Таълимда модернизация – тизимнинг ўзини, таълим мазмуни, унинг 
методлари, шарт-шароитлар, таълим воситалари ва турлари каби масалалар 
мажмуини қамраб олади (1-расм).

Экологик хавфсизлик маънавият бўйича техник таълим модернизацияси 
қуйидаги амалларни ўз мазмунига қамраб олади: моддий-техник базани капитал 
реконструкция қилиш ва таъмирлаш, янги замонавий асбоб-ускуналарни жорий 
этиш; экологик хавфсизлик бўйича янги мутахассисликлар реестрини ишлаб 
чиқиш ва жорий этиш, янги мутахассисликлар бўйича таълимни жорий этиш, 
улар учун ўқув дастурлари, ДТС ва уларни таълим амалиётига жорий этишнинг 
истиқбол режа-дастурларини ишлаб чиқиш; замонавий таълим таъминотини 
вужудга келтириш, хусусан, ўқув-лаборатория, компьютер техникалари ва ўқув 
дастурлари, дарслик, ўқув методик адабиётлар билан қуроллантириш, улар 
мазмунини такомиллаштириш ва шаклини замонавийлаштириш; замонавий 
педагогик инновацияларни эгаллаган, юксак компетенцияли, экологик таълим 
ривожланиш тенденцияларини англаган, хавфсизлик квалификациясига эга, 
рақобатбардош педагогик кадрлар билан педагогик жараённи таъминлаш, 

мамлакатимиз экологик муаммоли ҳудудларида ишлаб чиқаришда ва педагогик 
малакаларини ўстириш, кадрларни қайта тайёрлашни жадаллаштириш; ўқув 
режалари ва дастурлардаги фанлар мазмунини экологик хавфсизлик маънавият 
нуқтаи назаридан қайта кўриб чиқиш, такомиллаштириш ва замонавий талаб 
даражасига кўтариш [14].

 ЭКОЛОГИК ХАВФСИЗЛИК МАЪНАВИЯТНИ  

ШАКЛЛАНТИРИШ МОДЕРНИЗАЦИЯСИ 

ТАЪЛИМ  
МАЪЗМУНИ 

Дидактик таъминотни янгилаш, махсус ва ижтимоий-
гуманитар фанлар мазмунини ЭХМ билан бойитиш ва 
такомиллаштириш, янги фанларни ўқув жараёнига киритиш. 

ТАЪЛИМ  
ШАКЛЛАРИ 

Мъруза, семинар, амалий машғулот, лаборатория иши, 
мустақил таълим, кўчма машғулот. 

ТАЪЛИМ ТИЗИМИ 
СТРУКТУРАСИ 

Янги мутахассисликларни кадрлар реестрига қабул қилиш; 
янги факультетлар ва махсус экологик институтларни жорий 
этиш. 

 

 

ТАЪЛИМ  
МЕТОДЛАРИ 

Ахборот-коммуникация технологиялари, интерфаол шакл, 
йўл, восита, методлар (“OpenDoor”, эмержантлик, анимацион 
тренажерлар, реал ишлаб чиқариш вазиятларнинг виртуал 
моделлари, ақлли жиҳох-асбоблар, мультимедиа). 

ТАЪЛИМ  
ВОСИТАЛАРИ 

Соҳага оид замонавий тренажерлар, ақлли жиҳозлар, 
мултимедиа тизимлари, компьютерлаштирилган ўйинлар, 
дастурлар, асбоб-ускуналарни сотиб олиш. 

 

ТАЪЛИМ ШАРТ - 
ШАРОИТЛАРИ 

Аудитория жиҳозлари ва уларнинг жойлашувини янгича қайта 
қуриш, инновацион лаборатория жиҳозланишини таъминлаш, 
аудитория ва ноаудитория машғулотлари учун шароитлар 
яратиш. 

1-расм. Экологик хавфсизлик маънавиятини шакллантириш 
модернизацияси. 

Экологик хавфсизлик маънавиятни шакллантиришда Ўзбекистондаги бир 
компонентли таълим тизимидан (Экология фани), кўп компонентли таълим 
тизимига (экологик хавфсизлик маънавиятга оид махсус фанлар, экологияга оид 
янги фанлар, факультетлар, махсус таълим муассасалари) ўтиш тавсия этилади 
[10,12,14].

Айни мана шундай кўп компонентли таълим жараёни талабанинг экологик 
хавфсизлик маънавиятга эга бўлиб шаклланишини таъминлаб беради. Экологик 
хавфсизлик маънавият бўйича техник таълим мазмунини илмий-техник 
ривожланиш билан мувофиқ равишда доимий такомиллаштириб бориш; 
техник таълимда замонавий квалиметрик ва компетацион назоратни жорий 
этиш; педагог-кадрларнинг квалификацион компетенциясини таъминлаш; 
педагогларнирнг инновацион дидактик таъминотини, АКТлари, интерфаол 
шакл, йўл, восита, методларни, реал ишлаб чиқариш вазиятларнинг виртуал 
моделлари, анимацион тренажерлар, ақлли жиҳоз-асбоблар ва мультимедиа 
тизимларини билишларини таъминлаш; таълим мазмунини такомиллаштириш 
учун унинг илмий-назарий ва техник-мухандислик таъминотини таъминлаш 
зарур [7,8,9,10]. Бинобарин, нефть ва газ, кончилик иши, механика машинасозлик 

ва энергетика йўналишидаги кадрларетуклигини кўрсатувчи бош мезон – 
уларнинг экологик хавфсизлик маънавиятга эгалигидир.

Хулоса ўрнида шуни каъкидлаб ўтиш жойизки, соҳа бўйича 
мутахассисларни тайёрлашда долзарблик касб этаётган талаб бугунги 
техноген катастрофаларга тайёрлик эмас, балки келажакда вужудга келиши 
мумкин бўлган экокатострофаларнинг олдини олувчи тизимларни ишга 
тушириш, экокатастрофаларни излаш ва уларга нисбатан превентив 
тизимларни яратишдир. Замонавий талаб келажакда вужудга келиши мумкин 
бўлган экологик катастрофаларга қараши шундай инсоний, техник восита ва 
қуролларни, тамойил, тузилма ва тизимларни жорий этиш зарурки, улар кадрлар 
тайёрлаш жараёнининг ўзида экологик хавфсизлик маънавият компетенциясини 
шакллантириб бериши керак.

